ՀԻՄՆԱՎՈՐՈՒՄ
«Հանքային պարարտանյութերի  պահպանման և անվտանգ շահագործման  տեխնիկական անվտանգության կանոնները սահմանելու մասին» Հայաստանի Հանրապետության կառավարության որոշման նախագծի

	1.
	Անհրաժեշտությունը

	
	Նեկայումս, Հայաստանի Հանրապետության գործող օրենսդրությամբ սահմանված չէ հանքային պարարտանյութերի պահպանման և անվատանգ շահագործման տեխնիկական անվտանգության կանոնները, ինչը բացասաբար է անդրադառնում նշված ոլորտում տեխնածին վթարների և դժբախտ դեպքերի կանխարգելմանը։ Հաշվի առնելով այն հանգամանքը, որ համաձայն «Տեխնիկական անվտանգության ապահովման պետական կարգավորման մասին» օրենքի 4-րդ հոդվածի՝ Տեխնիկական և հատուկ նշանակության հրավառությունների չափորոշիչները, ինչպես նաև տեխնիկական անվտանգության ոլորտում տեխնիկական անվտանգության նորմերը, կանոնները և հրահանգները սահմանվում են Հայաստանի Հանրապետության կառավարության կողմից, ուստի ներկայացվում է  «Հանքային պարարտանյութերի  պահպանման և անվտանգ շահագործման  տեխնիկական անվտանգության կանոնները սահմանելու մասին» Հայաստանի Հանրապետության կառավարության որոշման նախագիծը, որով սահմանվում են հանքային պարարտանյութերի քիմիական և ճառագայթային անվտանգության չափաքանակները, հանքային պարարտանյութերի անվտանգության անձնագրում նշվող նվազագույն պահանջների բովանդակությունը, հանքային պարարտանյութերի պահպանման համար անվտանգության պահանջները, այդ թվում՝ հանքային պարարտանյութերի պահեստներին ներկայացվող տեխնիկական անվտանգության պահանջները, պարարտանյութերի տեսակների պահպանման պայմանների պահանջները, ինչպես նաև հանքային պարարտանյութերի անվտանգ տեղափոխման և օգտագործման անվտանգության պահանջները։

	2.
	Ընթացիկ իրավիճակը և խնդիրները

	
	Ներկայումս Հայաստանի Հանրապետությունում ոլորտը կանոնակարգով իրավական ակտը բացակայում է, որի հիման վրա անհրաժեշտություն է առաջանում ընդունելու Կառավարության որոշում, որը կսահմանի տեխնիկական անվտանգության կանոններ:

	3.
	Տվյալ բնագավառում իրականացվող քաղաքականությունը

	
	«Տեխնիկական անվտանգության կանոններ հանքային պարարտանյութերի պահպանման և անվտանգ շահագործման» Հայաստանի Հանրապետության կառավարության որոշման նախագծի բովանդակությունը համապատասխանում է իրավական ակտի որոշակիության և բացերը լրացնելու հիմնադրույթներին:

	4.
	Կարգավորման նպատակը և բնույթը

	
	Նախագծի ընդուման նպատակն է՝ սահմանել նորմատիվ պահանջներ, որոնք կնպաստեն արտադրական վտանգավոր օբյեկտների գործունեության ոլորտում տեխնիկական անվտանգության ապահովմանը, մասնավորապես, հանքային պարարտանյութերի պահպանման և անվտանգ շահագործման արդյունավետության բարձրացմանը։ 

	5.
	Նախագծի մշակման գործընթացում ներգրավված ինստիտուտները և անձիք

	
	Նախագիծը մշակվել է Արտակարգ իրավիճակների նախարարության «Տեխնիկական անվտանգության ազգային կենտրոն» ՊՈԱԿ-ի կողմից:

	6.
	Ակնկալվող արդյունքը

	
	[bookmark: _GoBack]Նախագծի ընդունումը կնպաստի արտադրական վտանգավոր օբյեկտների գործունեության ոլորտում տեխնիկական անվտանգության ապահովումը՝ կանխարգելով վերը նշված ոլորտում տեխնածին վթարները և դժբախտ դեպքերը։


	ՏԵՂԵԿԱՆՔ
Նախագծերի ընդունմամբ Հայաստանի Հանրապետության այլ իրավական ակտերում փոփոխություններ և լրացումներ կատարելու անհրաժեշտության վերաբերյալ

	
	Սույն նախագծի ընդունումը Հայաստանի Հանրապետության այլ իրավական ակտերում փոփոխություններ և լրացումներ կատարելու անհրաժեշտություն չի առաջացնում:

	Միջազգային պայմանագրերով ստանձնած պարտավորությունների հետ համապատասխանությունը

	
	Սույն որոշման նախագիծը համապատասխանում է Եվրասիական տնտեսական միության շրջանակներում ՀՀ ընդունած պարտավորություններին:

	ՏԵՂԵԿԱՆՔ 
Պետական բյուջեում կամ տեղական ինքնակառավարման մարմինների բյուջեների վրա ազդեցության

	
	Սույն որոշման նախագծի ընդունումը պետական կամ տեղական ինքնակառավարման մարմինների բյուջեներում լրացուցիչ ծախսեր և եկամուտների ավելացում չի առաջացնում:


	
	ՏԵՂԵԿԱՆՔ 
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ:
Նախագիծը չի բխում ռազմավարական ծրագրից:




